
BUXORO AMIRLIGINING ICHKI SAVDO-TRANZIT ALOQALARIDA

tarix fanlari bo‘yicha falsafa doktori (PhD)

Annotatsiya. Ushbu maqola XIX asrning oxiri - XX asr boshlarida Amudaryo suv yo‘li orqali Buxoro amirligining
ichki savdo munosabatlari va tranzit aloqalari tarixiga bag‘ishlangan. Shuningdek, Amudaryoning yuqori va quyi
oqimi bo‘ylab, ya'ni Buxoro amirligining sharqiy bekliklaridagi qishloq xo‘jalik mahsulotlari tranzitidagi yuk
aylanmasi hajmlari haqidagi ma’lumotlar tahlili ham yoritilgan.

Kalit so‘zlar: suv yo‘li, Amudaryoda tranzit, sharqiy bekliklar, gishloq xo‘jalik mahsulotlari.

DOI: https://doi.org/10.47390/SPR1342V5SI9Y2025N05

Kirish. XIX asrning ikkinchi yarmida mintagada rus savdosini rivojlantirish, xonliklar
ixtiyoridagi bozorlarni o'z ta’siriga olish, ingliz sanoati mahsulotlarini siqib chigarish hamda
Rossiya imperiyasida Markaziy Osiyo paxtasiga talab ortishi tufayli savdo yo‘llarini
kengaytirish va jadallashtirishga e’tibor kuchaydi. Suv yo‘llarining xavfsiz va arzonligi sababli
Rossiya imperiyasi suv yo‘llaridan imkon boricha ko‘proq foydalanishga intildi.

Ma'lumki, sharqiy Buxoro bekliklari hududlarini g‘arbiy hududlar bilan boglashda
quruqlik yo‘llari bilan bir gatorda Amudaryo suv yo‘lidan ham foydalanilgan. Sharqiy va g‘arbiy
Buxoroni bog‘lovchi Zarafshon va Hisor tog‘lari orqali o‘tuvchi tog’ yo‘llari hamda Buxorodan
Xivaga suvsiz sahro, cho‘llar orqali boruvchi yo‘llardagi qiyinchilik sababli Amudaryo tabiiy suv
yo‘lidan foydalanish ehtiyojini oshirgan. Amudaryo va uning yirik irmogqlari Sharqiy
Buxorodagi ulkan xom ashyo zaxirasidan foydalanish imkoniyatini ta’'minlovchi asosiy suv yo‘li
bo‘lib xizmat qilgan.

Adabiyotlar tahlili va metodologiya. XIX asrning ikkinchi yarmi - XX asr boshlarida
Amudaryo suv yo‘li bo‘ylab Buxoro amirligining savdo va tranzit aloqalari haqidagi dastlabki
manbalar sifatida Rossiya imperiyasi mustamlakachiligi davrida o‘lkaga kelgan elchilar,
sayyohlar hamda boshqaruv ma’muriyati, harbiy idoralarning amaldorlari - D.N.Logofet,
A.M.Mixaylov, N.A.Benselevich, .A.Remez tomonidan e’lon qilingan risola asarlari, davriy
nashrlardagi magqolalar tashkil etadi. Magqolani yozishda E.Qobulov, F.Ochildiyev,
Sh.Allamuratovlarning ilmiy asarlari va tadqiqotlari muhim manba vazifasini o‘tab, ulardagi
ko‘pgina ma’lumotlar ushbu maqolada tahlil etildi.

Magola umumiy qabul gilingan metodlar - xolislik, tarixiy tahlil, qiyosiy-mantiqiy tahlil,
xronologik ketma-ketlik, xolislik tamoyillari asosida Amudaryo suv yo‘li orqali Buxoro
amirligining ichki savdo munosabatlari va tranzit aloqalari tarixi bayon etilgan.

Muhokama va natijalar. Togli Sharqiy Buxoro, Afg‘onistondan g‘alla va paxta
mahsulotlarining daryo bo‘ylab kema, qayiqlarda mintaqa hududlariga yetkazilishi natijasida
Amudaryoning yuqori oqimi, Panj daryolari bo‘ylari bilan Xorazm vohasi o‘rtasida savdo-
sotigni rivojlangan hamda daryo bo‘ylab kemachilikni mahalliy aholining asosiy
mashg‘ulotidan biriga aylantirgan [1, C.39].

Shuningdek, o‘lkadagi paxta va boshqa qishloq xo‘jalik mahsulotlariga ehtiyojning
oshishi, Rossiyaning Yevropa gismidan keltirilayotgan mahsulotlarga talabning kuchayishi
ham bu suv yo‘lining ahamiyatini yanada oshirgan. Temir yo‘llarning qurilishi ham Amudaryo
suv yo‘liga bo‘lgan talabni kamaytirmagan. Sababi Amudaryoning o‘rta va quyi oqimlari
hududidan hali temir yo‘l kesib o‘tmagan edi. Bundan tashqari, daryo qatnovi orqali yuklarni
tez yetkazib berish emas, balki arzonligi hisobga olingan edi.

XIX asr oxiri — XX asr boshlariga kelib, Buxoro amirligi aholisining 85 foizi gishloq
xo'jaligi bilan band bo‘lishi [2, B.84-85] tabiiy ravishda savdo munosabatlari ayirboshlovi va
tranzit aloqalarida gishloq xo‘jalik mahsulotlarining ustunligini ta’minlagan. Bu davrda Sharqiy
Buxoroning tog'li viloyatlari don, chorva va paxtaga boy bolib, ularni tashish ehtiyoji ortib
bormoqda edi. Masalan, faqat Saroy shahridan daryo orqali Karkigacha yiliga 1 mln. pud yuk
yuborilgan bo‘lsa, qayiqlarda Saroyga esa 300 ming pud yuk olib kelingan [3, C.77]. Buragamlar
yilma-yil o‘sib borgan, chunki Buxoro amirligining sharqiy bekliklari gishloq xofjalik
mahsulotlari ombori edi. Amudaryoning yuqori qismidagi bekliklari tabiiy boyliklarga (paxta,
don, guruch, beda urug', yongoq, pistalar va chorvachilik mahsulotlari) serob edi.
Bu hududlarni Amudaryo bilan bog‘lovchi aloqa yo‘llari yaxshilansa, hududlar o‘rtasida savdo
yanada rivojlanishi mumkin edi.

XIX asr oxiri — XX asr boshlarida Buxoro amirligida yetishtirilgan paxtaning 300-400
ming pudi mamlakatning o‘zida ishlatilib, taxminan 1,4 mln. pudi esa Rossiyaga olib ketilgan.
Ushbu paxtaning 150 ming pudi aynan Amudaryo suv yo‘li orqali Chorjo‘ydagi temir yo‘l
stansiyasiga tashib kelingan [4]. Xiva xonligida ham Buxoro amirligidagidek kabi paxta
yetishtirish asosiy rol o‘ynagan. Yiliga 400-600 ming pud paxta tolasi yetishtirilib, Amudaryo
orqali Chorjo‘yga, undan temir yo‘l orqali Rossiyaga yetkazilgan [5, C.23]. Xiva xonligidan
Buxoroga boshga mahsulotlarning ham katta qismi qayiglarda, kam miqdordagisi esa flotiliya
kemalarida tashilardi.

Amudaryo bo‘ylab paxta tashishdan keyingi o‘rinda bug‘doy, arpa, guruch va zig'ir
turgan. Karki va Kalif bekligidan Saroygacha bo‘lgan o'ng qirg‘oqdagi hududlardan eng ko‘p
tashib ketilgan tovar - toylangan paxta, so‘ngra jun va gilamlar hisoblangan [6]. Paxta va g‘alla

mahsulotlari qayiqlarda tashiladigan eng qulay yuk hisoblanib, 6 sarjen maydonli qayiqlarga
810 pud bug‘doy, 96 pud un, 671 pud arpa, 877 pud yorma va 310 puddan ziyod quritilgan non
joylangan 108 ta qopni sig‘dirish mumkin edi [7, C.217].

Rus harbiy amaldorlari G.A.Arandarenko va kapitan Vasilyev ma’lumotlariga ko‘ra,
Ko‘lobda 4 mln. pud, Baljuvonda 5 mln. pud, Qorateginda 4 mln. pud, Darvozda 1,5 mln. pud,
Sharqiy Buxoro bekliklarida jami 14 mln. pud g‘alla zahirasi bo‘lgan. Bu yerdagi yetishtirilgan
jami g‘allaning 1,5 mln. pudi sotish uchun bozorlarga chiqarilardi. Sharqiy Buxoroda g‘allaning
asosiy savdo markazlari - Garm, Baljuvon, Ko‘lob, Xavalin shaharlari va Saroy, Sari-Chashma
hamda Poshin gishloglari bozorlari bo‘lgan. U yerdan g‘alla ikki yo‘nalishda: birinchisi, Hisor,
Qarshi va Buxoroga tuyalar orqali; ikkinchisi, Saroydan qayiq orqali Termiz va Karkiga
yuborilgan [8, C.106].

Sharqiy Buxoroda g‘alla mahsulotlarini sotib olishni amalga oshirib kelgan rus Harbiy
mahkama zobiti ma’lumotlariga ko‘ra, har yili 300 ming pud bug'doy, 200 ming pud arpa,
50 ming pud guruch, 50 ming puddan ziyod joxori va 100 pud beda urug‘i Amudaryo bo‘ylab
quyi oqim hududlariga yetkazilgan [4].

Ko‘lob, Baljuvon, Qorategin kabi sharqiy bekliklardagi g‘alla dastlab Saroy shahriga,
undan Amudaryo orqali Termiz, Karki, Chorjoy shaharlariga va hatto Xiva xonligiga ham
yetkazilgan [8, C.105]. Shuningdek, arxiv manbalarida nomlari keltirilgan bekliklardan tashqari
Hisor va Sherobod bekligida ham uncha ko‘p bo‘lmagan migdordagi ortiqcha g‘allaning bir
gismi tuyalarda Qarshiga, yana bir qismi esa Amudaryo bo‘ylab Karki, Chorjo‘y va hatto Petro-
Aleksandrovskkacha yetkazilganligi to‘g‘risidagi ma’lumotlar uchraydi [4].

Surxon vohasida Amudaryo suv yo‘lidan tashqari shimoldan janubga tomon
Surxondaryo suv yo‘lidan ham foydalanilgan. Denovdan Pattakesargacha qishloq xo‘jalik
mahsulotlari gamish sollar va kichik qayiglarda tashilgan. Daryoning Kakaydidan boshlab
Amudaryogacha bo‘lgan gismida 200 pud va undan ko‘proq yuk ko‘taruvchi qayiqlar gatnagan
[9, C.382-383].

Panj daryosi bo‘ylab Ko‘lobda yetishtirilgan g‘alla mahsulotlari har pudiga 15 kopeyek
hisobida avval Saroy shahriga, undan yana xuddi shuncha narxda Amudaryo bo‘ylab qayiqlarda
Termizga tashib kelingan [8, C.106]. 1905-yilda “Sharqiy jamiyat” va “Kavkaz va Merkuriy”
jamiyatlarining yuklarini tashish va saqlash uchun Saroy shahrida idora tashkil etgan. Ular
Amudaryo va Panj daryolari bo‘yidagi Ko‘lob, Baljuvon va Qo‘rg‘ontepa kabi bekliklarning
gishloq xo‘jalik mahsulotlarini daryo bo‘ylab quyi Amudaryo hududlariga tashish bilan
shug‘ullanishgan [10]. Masalan, 1915-yilda Saroydan Amudaryo orqali turli manzillarga
330 ming rubl miqdoridagi 225 ming pud paxta va jami 258 ming rubl miqdoridagi 177 ming
pud tovarlar yetkazilgan [11, C.214].

Saroyda gabul qilingan g‘alla bandargoh omborxonalarida saglanib, Amudaryo bo‘ylab
Termizga yetkazishda pudiga 20 kopeyekdan sug‘urtaga olingan. Sharqiy Buxorodagi g‘allaning
asosiy qismi Termizda to‘planardi [12, 141]. Har yili Termiz harbiy garnizoni Sharqiy
Buxorodan 52 ming pud g‘alla mahsulotlarini xarid qilib Amudaryo orqali olib
kelishgan [11, C.214]. Bundan tashqari, bu yerlarda g‘allaning narxi Buxoro amirligining g‘arbiy
hududlariga qaraganda ancha arzon edi. Misol uchun, Ko‘lob va Baljuvonda bir botmon arpa
25 tangadan 40 tangagacha (3 rubl 75 kopeyekdan 6 rublgacha), bug‘doy esa 35 tangadan
45 tangagacha baholangan [8, C.106].

Shu boisdan har yili avgust oyida Termizga g‘alla xarid qilish uchun g‘arbiy Buxoro va
Xiva xonligidan savdogarlar kelishgan. Termiz shahrida to‘plangan g‘allani savdogarlar
Amudaryo bo‘ylab qayiqlarda Karki, Chorjo'y shaharlari va Xiva xonligiga olib ketishgan
[13, C.57]. Kerki, Narazim, Burdaliq va Kalif shahrining yuqori ogimida turkmanlar baliq ovi
bilan shug‘ullanib, kuz oylarida ular ham kema va qayiqlarida don tashishgan [14, C.24].

G‘alladan tashgari Amudaryo suv yo‘li orqali movut ham tashilardi. Amudaryo
bo‘ylaridagi hududlardan yigib olingan movut daryo bo‘ylab Chorjo‘ydagi temir yo‘l
stansiyasiga yetkazilib, u yerdagi Stuken, K° va boshqa fabrikalarga tozalash uchun olib
kelinardi. Tozalangan movut Rossiya, Angliya va Amerikaga jo‘natilgan. 1907-yilda Chorjo‘y
orqali Buxoro amirligidan 110 ming puddan ortiq movut chetga chiqarilgan [4].

Amirlikda rus ishbilarmonlari shug‘ullangan yana bir soha shifobaxsh qizilmiya ildizini
sotib olish va qadoqlash hisoblangan. Qizilmiya o‘simligi Amudaryo va uning irmoglari
bo‘ylarida yovvoyi shaklda o‘sgan. Mahalliy aholi uning ildizlarini qazib olib, Amudaryo bo‘ylab
qayiqlarda Chorjo‘ydagi zavodga tashigan. Ildizi quritilib, so‘'ngra siqilgan gizilmiya ildizlar
qoplarga 10 puddan qilib joylanib, Krasnovodskka va undan Kavkaz orqali Batumiga
jomatilgan. O‘sha yerdan bu tovarlar hatto Amerika va Angliyaga ham sotilgan. 1908-yilda
Buxorodan 230 ming pud qizilmiya ildizi chetga chiqarilgan [4].

Qizilmiya ildizini yigish va sotish bilan shug‘ullanuvchi firma vakillari Amudaryo
flotiliyasidan ko‘ra mahalliy qayiqlarda Amudaryo bo‘ylab tashishni afzal ko‘rgan. To‘g'ri
tashkil qgilingan qayiq qatnovlari orqgali Chorjo‘yga yiliga 300 ming pudgacha gizilmiya ildizi
tashish mumkin edi. Shunga qaramay gayiqchilar firma sotib olishi mumkin bo‘lgan barcha
tovarlarni tashib berishga ulgurishmasdi.

Shunday qilib, taxminiy hisob kitoblarga ko‘ra, Buxoro amirligida Amudaryoning quyi
va yuqgori ogimi bo‘ylab jami 1 mln. 440 ming pud yuk va tovarlar jo‘natilgan: paxta tolasi
(150 ming pud), movut (110 ming pud), qizilmiya ildizi (230 ming pud), bug‘doy (300 ming
pud), arpa (200 ming pud), guruch (50 ming pud), jo‘xori (50 ming pud), beda urug‘i (100 ming
pud), boshqa mahsulotlar (250 ming pud). Chorjo‘ydan Amudaryoning yuqori oqimi bo ‘ylab
Buxoroning chekka o‘lkalariga Amudaryo flotiliyasi kemalari bilan yiliga taxminan
300-400 ming pud tovar yuklari jo‘natilgan [4]. Yuqorida keltirilgan ma’lumotlardagi ragamlar
qo‘shib hisoblanganda Buxoroning Amudaryo bo‘ylab yuk aylanmasini yiliga kamida
1 mln. 840 ming pud deb taxmin qilish mumkin.

1910-yilda Chorjo‘ydan Saroy (Fayzobodgal’a) gacha bo‘lgan yuqori Amudaryo suv yo‘li
bo‘ylab 2 mln. puddan ortiq yuk tashilgan bo‘lib, ularning 600 ming puddan ortig‘ini keltirilgan
yuklar tashkil etgan (hukumat yuklaridan tashqari). Qolgan 1,3 mln. puddan ortig‘i esa olib
ketilgan yuklar hisoblanadi. Chorjo‘yga Amudaryo orqali Saroydan 11 697 pud zig'ir, 12 ming
pud pista, 19 440 pud kunjut, 10 312 pud yong‘oq, 200 ming pud arpa, 250 ming pud bug'doy,
10 ming pud xom ashyo; Ayvojdan, Afg‘onistonning chap qirg‘og‘idagi Imomsaib tumanidagi
bandargoh va Qunduzdan 41 ming pud zig'ir, 3 ming pud kunjut, 2 ming pud quritilgan meva,
2 ming pud xom ashyo, ming pud guruch; Vaxsh bo‘yidagi Qo‘rg‘ontepa va Jilliko‘l (Janiko‘l) dan
100 ming pud bug‘doy, 75 ming pud arpa, jami 750 ming pud qishloq xo‘jalik mahsulotlari olib
ketilgan [7, C.303-304]. Bu yuklarning deyarli barchasi mahalliy qayiglarda tashilib, Amudaryo
flotiliyasi ham gisman miqdorda yuk tashishda gatnashgan. Shuning uchun Chorjo‘ydan Saroy
(Fayzobodqal’a) gacha xususiy paroxodlar qatnovini yo‘lga qo‘yish zaruratga aylandi, bu esa

Chorjo‘ydan Saroygacha 600 verstli masofadagi har bir pudi uchun 60 kopeyek bo‘lgan yuk
tashish narxini arzonlashtirib, tovar aylanmasini oshirishi kerak edi.

Xulosa. Rossiya kapitalining mintaqa bozoriga kirib kelishi natijasida savdo-sotiq ishlari
rivojlanib, daryo orqali yirik miqdordagi yuklarni tez hamda arzon yetkazish zarurati tug‘ilgan.
Bu mahalliy kema, qayiqglar sonining ko‘payishiga olib kelgan.

Umuman olganda, XIX-XX asr boshlarida Amudaryo suv yo‘li bo‘ylab nafagat Buxoro
amirligi, balki mintaganing Xiva xonligi, Afg‘oniston va Amudaryo bo‘limi o‘rtasida tinimsiz
savdo hamda tranzit aloqalari amalga oshirilgan. Amudaryo bo‘ylab savdo va tranzit aloqalari
faollashuvi bevosita Markaziy Osiyo mamlakatlarining iqtisodiyotiga ta’sir etib, o‘lka
tovarlarining hatto jahon bozorlariga sotilishiga olib kelgan.

